პროექტი 								16 მარტი 2020

ანკარის მემორანდუმი თურქეთის რესპუბლიკას და საქართველოს შორის გამართული უმაღლესი დონის სტრატეგიული თანამშრომლობის საბჭოს მე-3 სხდომის შესახებ

თურქეთის რესპუბლიკასა და საქართველოს შორის უმაღლესი დონის სტრატეგიული თანამშრომლობის საბჭოს მე-3 სხდომა გაიმართა, 2020 წლის 1 აპრილს ქ. ანკარაში, თურქეთის რესპუბლიკის პრეზიდენტ ბატონ რეჯეფ თაიფF ერდოღანისა და საქართველოს პრემიერ-მინისტრ ბატონ გიორგი გახარიას მონაწილეობით. 

შეხვედრაზე მხარეები შეთანხმდნენ შემდეგზე:

მხარეებმა მოიწონეს ორ ქვეყანას შორის სტრატეგიული თანამშრომლობის სწრაფი განვითარება, რაც განაპირობა 2016 წლის 19 ივლისს ანკარის დეკლარაციით, თურქეთის რესპუბლიკისა და საქართველოს შორის უმაღლესი დონის სტრატეგიული თანამშრომლობის საბჭოს ჩამოყალიბებამ. 

მხარეებმა გამოთქვეს რწმენა, რომ უმაღლესი დონის სტრატეგიული თანამშრომლობის საბჭო, ქვეყნებს შორის შესანიშნავ დონეზე არსებული თანამშრომლობის კიდევ უფრო გაღრმავების და გამრავალფეროვნების ეფექტური პლატფორმაა.      

მხარეებმა მიანიშნეს, რომ თურქეთის რესპუბლიკასა და საქართველოს საერთო საზღვრის გარდა გააჩნიათ საერთო ისტორია და ფასეულობები. აქედან გამომდინარე, ორ ქვეყანას შორის სტრატეგიული თანამშრომლობის საფუძველს წარმოადგენს ურთიერთსასარგებლო კავშირების, სუვერენული თანასწორობის, ტერიტორიული მთლიანობისა და საზღვრების ურღვეობის პრინციპების ერთგულება. 

მხარეებმა აღნიშნეს, რომ ეს ურთიერთობები სასიცოცხლოდ მნიშვნელოვანია რეგიონული უსაფრთხოების, მშვიდობისა და სტაბილურობის განმტკიცების თვალსაზრისით. აქედან გამომდინარე, ხაზი გაუსვეს, რომ აფხაზეთისა და სამხრეთ ოსეთის კონფლიქტები უნდა დარეგულირდეს საქართველოს ტერიტორიული მთლიანობის ფარგლებში, მშვიდობიანი გზით. 

მხარეებმა მოიწონეს, რომ თურქეთის რეპუბლიკასა და საქართველოს შორის სტრატეგიულ თანამშრომლობას თავისი წვლილი შეაქვს ჩვენს რეგიონში და მის ფარგლებს გარეთ, მშვიდობის, სტაბილურობისა და კეთილდღეობის დამყარების საქმეში. 

მხარეებმა პოზიტიურად შეაფასეს საქართველოს პრემიერ-მინისტრის ბატონი გიორგი გახარიას 2019 წლის 31 ოქტომბრის ოფიციალური ვიზიტი ანკარაში და ასევე, მისი მონაწილეობა 2019 წლის 30 ნოემბრს, ტრანსანატოლიის ბუნებრივი გაზსადენის პროექტის (თANAP) ევროპასთან დამაკავშირებელი ხაზის გახსნაში, რომელიც გაიმართა იპსალა/ედირნეში. 

მხარეებმა აღნიშნეს, რომ საქართველოს მონაწილეობა ნატო-ს და სხვა ევრო-ატლანტიკურ სტრუქტურებში მნიშვნელოვანია შავი ზღვის რეგიონის უსაფრთხოებისა და სტაბილურობისთვის. ასევე, რეგიონული პატრონაჟის პრონციპიდან გამომდინარე, მნიშვნელოვანია შავ ზღვაზე არსებული ინიციატივების გაგრძელება რეგიონის უსაფრთხოების თვალსაზრისით.                    

მხარეებმა დაადასტურეს, რომ განამტკიცებენ საერთაშორისო თანამშრომლობას:  ტერორის, ძალადობრივი ექსტრემიზმის, სეპარატიზმის ყოველგვარი გამოვლინების, ტრანსსასაზღვრო ორგანიზებული დანაშაულების, ნარკოტრაფიკის, ტრეფიკინგის, ფულის გათეთრების, კულტურული და ისტორიული მემკვიდრეობის წინააღმდეგ ჩადენილი დანაშაულების, კიბერდანაშაულების, დეზინფორმაციის კამპანიის, ლტოლვილების ტრეფიკინგისა და ტრანსსასაზღვრო საფრთხეების წინააღმდეგ.  

მხარეებმა დაგმეს ტერიროზმის ყოველგვარი სახე და გამოვლინება. დაადასტურეს ერთმანეთისადმი მხარდაჭერა ტერორისტული ჯგუფებისა და კრიმინალური სტრუქტურების წინააღმდეგ ბრძოლაში, რომლებიც ემუქრებიან ორ ქვეყნას და მათ შორის არსებულ ურთიერთობებს.

სამხედრო წვრთნები: `Aგილე შპირიტ 2019~, 2019 წლის ზამთრის წვრთნები, `ჩოოპერატივე ღესოლვე~, `Eრციყერს-2019~, წვრთნები, გადარჩენის წვრთნები 2019, `Eტერნიტყ~, `ანატოლიის არწივი 2019~ აჩვენებს, რომ თურქეთის რესპუბლიკისა და საქართველოს შეიარაღებულ ძალებს შესწევთ ერთობლივად მუშაობის უნარი. ასევე, ხელს უწყობს საქართველოს ნატო-ში გაწევრიანებას. Aამ თვალსაზრისით, მნიშვნელოვანია ორი ქვეყნის შეიარაღებულ ძალებს შორის ინფორმაციისა და გამოცდილების ურთიერთგაზიარება.

მხარეებმა გამოხატეს მზაობა, უახლოეს მომავალში დასრულდეს და ხელი მოეწეროს განახლებულ `ხელშეკრულებას თურქეთის რესპუბლიკის მთავრობასა და საქართველოს მთავრობას შორის სამხედრო სწავლების თანამშრომლობის შესახებ~, რომელიც გაფორმდა 1997 წელს.

მხარეებმა დაადასტურეს სურვილი განაგრძონ თანამშრომლობა თურქეთისა და საქართველოს შესაბამის უწყებებს შორის, თავდაცვის მრეწველობის სფეროში.

მხარეებმა ხაზგასმით აღნიშნეს თურქეთის რესპუბლიკას, საქართველოსა და აზერბაიჯანის რესპუბლიკას შორის სამმხრივი მექანიზმის სტრატეგიული მნიშვნელობა და რეგიონის სასიკეთოდ, ამ თანამშრომლობის გაღრმავებისა და გაფართოების საჭიროება. 

მხარეებმა გამოხატეს კმაყოფილება გებელეში, 2019 წლის 12 ივნისს, თურქეთის რესპუბლიკის, საქართველოსა და აზერბაიჯანის რესპუბლიკის თავდაცვის მინისტერიალისა და თბილისში, 2019 წლის 23 დეკემბერს, თურქეთის რესპუბლიკის, საქართველოსა და აზერბაიჯანის რესპუბლიკის საგარეო საქმეთა მინისტერიალის ჩატარების გამო. მათ აღნიშნეს 2020-2022 წლების სამმხრივი სექტორალური სამოქმედო გეგმის მნიშვნელობა, რომელიც ითვალისწინებს: ვაჭრობის, ტრანსპოტრირების, ლოგისტიკის, საბაჟო, მეცნიერების, ტექნოლოგიების, ინფორმაციული ტექნოლოგიების, ინოვაციის, სოფლის მეურნეობისა და სხვ. დარგებში თანამშრომლობას.

გადაწყდა, ერთობლივად იმოქმედონ გლობალური და რეგიონული სტაბილურობის, მშვიდობისა და კეთილდღეობის მიზნის მისაღწევად. Kოორდინირებულად იმოქმედონ საერთაშორისო ორგანიზაციებში და მრავალმხრივ პლატფორმებზე. ყოველ შესაძლო შემთხვევაში, მხარი დაუჭირონ საერთაშორისო ორგანიზაციებში ერთმანეთის მიერ წარმოდგენილ რეზოლუციებს, ინიციატივებსა და კანდიდატებს.

შავი ზღვის ეკონომიკური თანამშრომლობის ორგანიზაციაში ურთიერთთანამშრომლობის მნიშვნელობის გათვალისწინებით მხარეებმა ხაზი გაუსვეს, მისი პოტენციალის სრულად გამოყენებისა და ეფექტურობის გაზრდის მიზნით ერთობლივად მოქმედების აუცილებლობას. ასევე გააკეთეს შეხსენება და გამოთქვეს იმედი, რომ ორგანიზაციის წევრი ყველა ქვეყანა შეასრულებს მის მიერ ნაკისრ ვალდებულებებს. 

თურქეთის დიდ ეროვნულ კრებასა და საქართველოს პარლამენტს შორის არსებული ახლო ურთიერთობების გათვალისწინებით მხარეებმა გამოხატეს სურვილი, გაგრძელდეს თანამშრომლობა თურქ და ქართველ პარლამენტარებს შორის ისეთ ორგანიზაციებში როგორიცაა: შავი ზღვის ეკონომიკური თანამშრომლობის საპარლამენტო ასამბლეა, ევროსაბჭოს საპარლამენტო ასამბლეა, ნატო-ს საპარლამენტო ასამბლეა და ეუთოს საპარლამენტო ასამბლეა.

მხარეებმა გამოხატეს მოწონება 2005 წლის შემდეგ, 2019 წლის 18-19 ნოემბერს ქ. ანკარაში თურქეთის რესპუბლიკასა და საქართველოს მთავრობებს შორის შერეული ეკონომიკური კომისიის მე-5 სხდომის კვლავ გამართვასთან, ორმხრივი ეკონომიკური დიალოგის წარმატებით აღორძინებასა და სხდომის ოქმის გაფორმებასთან დაკავშირებით. 

მხარეებმა დადებითად შეაფასეს თურქეთის რესპუბლიკასა და საქართველოს შორის სავაჭრო მოცულობის ზრდის ფაქტი და გამოთქვეს სურვილი, რომ ორმხრივი ეფექტური ძალისხმევით სავაჭრო მოცულობის რაოდენობა გაიზარდოს 3 მილიარდამდე. 

მხარეებმა მოიწონეს 2008 წლის თავისუფალი ვაჭრობის ხელშეკრულებს ფარგლებში, სოფლის მეურნეობის პროდუქტების საკითხში წარმატების მიღწევის მიზნით თურქეთ-საქართველოს თავისუფალი ვაჭრობის ხელშეკრულებს ერთობლივ კომიტეტში მიმდინარე მოლაპარაკებები და მის პარალელურად, ხელშეკრულებაში სერვისით ვაჭრობის შეტანისათვის გაწეული სამუშაოები.     

მხარეებმა გამოხატეს კმაყოფილება საბაჟო სფეროში ორ ქვეყანას შორის არსებული ორმხრივი ურთიერთობების დონით და დაადასტურეს, რომ საჭიროა მეტი ძალისხმევა, რათაA დასრულდეს მოლაპარაკებები `თურქეთს, საქართველოსა და აზერბაიჯანს შორის სამმხრივი საბაჟო კომიტეტის დაარსების ოქმის~ და `თურქეთს, საქართველოსა და აზერბაიჯანს შორის სარკინიგზო სასაზღვრო-გამშვებ პუნქტებთან დაკავშირებით სამმხრივი საბაჟო თანამშრომლობის შესახებ ხელშეკრულების~ საკითხზე.

მხარეებმა დაადასტურეს თავიანთი მხარდაჭერა ტრანსანატოლიური გაზსადენის, სამხრეთის გაზის დერეფნისა და სხვ. ენერგეტიკულ პროექტებთან დაკავშირებით, რომელიც მიზნად ისახავს კავკასიის რეგიონიდან ევროპაში უფრო მეტი ბუნებრივი გაზის მიწოდებას.

მხარეებმა ხაზი გაუსვეს ელექტროენერგიის წარმოების სფეროში ორი ქვეყნის შესაბამისი ფირმების მიერ ერთობლივი პროექტების შემუშავებისა და გამოცდილების ურთიერთგაზიარების გააქტიურების მნიშვნელობას.

მხარეებმა დააფიქსირეს მზაობა, რათა თურქეთისა და საქართველოს სტრატეგიული გეოგრაფიული მდებარეობიდან გამომდინარე კიდევ უფრო გაააქტიურონ თანამშრომლობა  ერთობლივი საავტომობილო, სარკინიგზო და საზღვაო პროექტებით ევრაზიის შესაბამის რეგიონებთან დაკავშირების მიზნით.

აღნიშნულის ფარგლებში, მხარეებმა აღნიშნეს, რომ 2019 წლის 22-23 ოქტომბერს თბილისში წარმატებით ჩატარდა `აბრეშუმის გზის მე-3 ფორუმი~.

მხარეებმა ხაზი გაუსვეს ბაქო-თბილისი-ყარსის სარკინიგზო მაგისტრალის მნიშვნელობას სავაჭრო მარშრუტების გამრავალფეროვნებისა და სატვირთო გადაზიდევების გაზრდის თვალსაზრისით და შეთანხმდნენ, რომ არ დაიშურებენ ერთობლივ ძალისხმევას პროექტის დასასრულებლად.

მხარეებმა დაადასტურეს აღმოსავლეთ - დასავლეთის დამაკავშირებელი ტრანსკასპიური დერეფნის გავლით ჩინეთსა და ევროპას შორის რეგულარული სარკინიგზო მიმოსვლის დასაწყებად დამატებითი ნაბიჯების გადადგმის მნიშვნელობა და  გამოხატეს კმაყოფილება, სიანიდან პრაღამდე ბაქო-თბილისი-ყარსის სარკინიგზო მაგისტრალის გავლით საცდელი სატვირთო მატარებლის გაშვებასთან დაკავშირებით. 

მხარეებმა გამოხატეს თავიანთი მზაობა, რათა გადაიდგას ნაბიჯები 2017 წლის ნოემბერში ხელმოწერილი `ლაპის ლაზურის ხელშეკრულების~ ხელშემკვრელ ქვეყნებს შორის არსებული სავაჭრო ურთიერთობების განვითარებისა და დამატებითი ტვირთების გადაზიდვის გამარტივების მიზნით ხელშეკრულების უფრო აქტიური იმპლემენტაციისათვის.

მხარეებმა გამოხატეს კმაყოფილება უმაღლესი დონის სტრატეგიული საბჭოს ფარგლებში, `თურქეთის სტანდარტების ინსტიტუტსა და საქართველოს სტანდარტებისა და მეტროლოგიის ეროვნულ სააგენტოს შორის სტანდარტებისა და მეტროლოგიის სფეროებში შეთანხმების მემორანდუმის~ ხელმოწერასთან დაკავშირებით. 

(იმ შემთხვევაში, თუკი ხელშეკრულებას ხელი არ მოეწერება უმაღლესი დონის სტრატეგიული საბჭოს დროს

მხარეები შეთანხმდნენ, რომ შესაბამისი პლატფორმის ფარგლებში, უმოკლეს დროში ხელი მოეწერება თურქეთის სტანდარტების ინსტიტუტსა და საქართველოს სტანდარტებისა და მეტროლოგიის ეროვნულ სააგენტოს შორის სტანდარტებისა და მეტროლოგიის სფეროებში შეთანხმების მემორანდუმს.)

მხარეები შეთანხმდნენ, რომ მოხდება ქალაქების მდგრადი განვითარების მიზნით ურბანული პოლიტიკის, სასოფლო-სამეურნეო ფართობების დაგეგმარების, ურბანული  განახლების პროექტების, გარემოსა და „ჭკვიანი ქალაქების“ სფეროში ტექნიკური თანამშრომლობის განვითარება და  გეოგრაფიულ-საინფორმაციო სისტემების ფარგლებში არსებული საქმიანობის საკითხებზე ინფორმაციის, გამოცდილებისა და ტექნოლოგიების ურთიერთგაზიარება.  

მხარეებმა დაადასტურეს, რომ საჭიროა გაიზარდოს ძალისხმევა `თურქეთის რესპუბლიკის მთავრობასა და საქართველოს მთავრობას შორის განათლების სფეროში თანამშრომლობის შესახებ ხელშეკრულებისა~ და  `თურქეთის რესპუბლიკის მთავრობასა და საქართველოს მთავრობას შორის ბათუმის თურქული სკოლის დაარსებისა და საქმიანობის შესახებ ხელშეკრულების~ საბოლოო სახით ჩამოყალიბებისა და ხელმოწერის მიზნით.

მხარეებმა აღნიშნეს, რომ არ დაიშურებენ ძალისხმევას, რათა თბილისში, საქართველოს კანონმდებლობის შესაბამისად გახსნილი თურქული მარიფის ფონდის წარმატებული საგანმანათლებლო საქმიანობის ხელშეწყობის მიზნით, მას გადაეცეს თბილისის ცენტრში მდებარე,  სასწავლო დაწესებულებისათვის გამოსადეგი შენობა-ნაგებობა. 

მხარეები უმაღლესი სასწავლო დაწესებულებების სტუდენტების გააქტიურების მიზნით, ახალისებენ ორივე ქვეყნის კურსდამთავრებულების მიერ ჩამოყალიბებულ ორგანიზაციებს. 

მხარეები ხაზს უსვამენ ერთობლივი ისტორიული და კულტურული ფასეულებების მნიშვნელობას და ადასტურებენ თავიანთ თანხმობას `თურქეთის რესპუბლიკის მთავრობასა და საქართველოს მთავრობას შორის 2017-2021 წლების კულტურული თანამშორმლობის პროგრამის~ შესაბამისად,  თურქეთ-საქართველოს ერთობლივი კულტურული კომისიის საქმიანობის გააქტიურების, ორ ქვეყანას შორის არსებული კულტურული ურთიერთობებისა და ორმხრივი გაცნობითი ღონისძიებების მხარდაჭერის, ასევე ორივე ქვეყანაში `ორმხრივი კულტურის წლის~ გამოცხადების საკითხებზე.

მხარეებმა აღნიშნეს ახალციხელი თურქების სამშობლოში დაბრუნების მიზნით  საქართველოს ევროსაბჭოში ნაკისრი ვალდებულების ფარგლებში საქართველოს უწყებების მიერ გადადგმული დადებითი ნაბიჯები და განიხილეს ახალციხელი თურქების სამშობლოში რეპატრიაციის გასამარტივებლად, კანონმდებლობის განახლების მიზნით, სამუშაოების დაწყების საკითხი. 

აღნიშნულის ფარლებში კმაყოფილებით აღინიშნა, ახალციხელი თურქების სამშობლოდან გადასახლების 75-ე წლისთავისადმი მიძღვნილი ღონისძიებების ჩატარების საკითხში საქართველოს უწყებების მიერ გამოხატული კონსტრუქციული მიდგომა.

მხარეები შეთანხმდნენ, რომ ითანამშრომლებენ ს.ს. `საერთაშორისო სამედიცინო სერვისებთან~ (UშHAŞ) ისეთ საკითხებში როგორიცაა: უცხოელი პაციენტების მკურნალობა, სამედიცინო-საინფორმაციო სისტემა, მედიკამენტები, სამედიცინო მასალები, ინვენტარი, სადიაგნოსტიკო კიტები, სახელმწიფო თუ კერძო სექტორების  თანამშრომლობის მოდელი, სამედიცინო ინვესტიციები, სამედიცინო მომსახურება და სამედიცინო სწავლება-ტრენინგი.

მხარეებმა მოწონებით აღნიშნეს თურქეთის რესპუბლიკასა და საქართველოს ურთიერთდახმარების საკითხი: ელაზიღში მიწისძვრისა და ვანში მეწყერის დროს გამოხატული სოლიდარობისა და ასევე ჩინეთის ქალაქ უჰანიდან საქართველოს მოქალაქეების გადმოყვანის გამო.

[bookmark: _GoBack]მხარეებმა განაცხადეს მზადყოფნა უპირველესად კორონავირუსთან (COVID 19) და ასევე სხვა ინფექციურ დაავადებებთან ბრძოლის საკითხში სამედიცინო ორგანიზაციებს შორის თანამშრომლობის განვითარების მიმართულებით და ასევე შეთანხმდნენ, რომ  არ დაიშურებენ ძალისხმევას, რათა მაქსიმალურად შემცირდეს ეპიდემიასთან ბრძოლის დროს მიღებული ზომების უარყოფითი გავლენა, ორ ქვეყანას შორის არსებულ სავაჭრო ურთიერთობასა და მასთან დაკავშირებულ სატრანსპორტო არხებზე.

მხარეებმა მოიწონეს უმაღლესი დონის სტრატეგიული საბჭოს შეხვედრის შედეგები და გამოთქვეს რწმენა, რომ უმაღლესი დონის სტრატეგიული საბჭოს ფორმატის რეგულარული ფუნქციონირება გააძლერებს ორ ქვეყანას შორის არსებულ სტრატეგიულ, მეგობრულ და კეთილმეზობლურ ურთიერთობებს. 
მხარეები შეთანხმდნენ, რომ უმაღლესი დონის სტრატეგიული საბჭოს შემდეგი შეხვედრა გაიმართება 2021 წელს საქართველოში. 

ხელმოწერილია ანკარაში 2020 წლის 1 აპრილს თურქულ და ქართულ ენებზე. 



რეჯეფ თაიფ ერდოღანი					გიორგი გახარია
თურქეთის რესპუბლიკის პრეზიდენტი       საქართველოს პრემიერ-მინისტრი

